
 

BASES DA CONVOCATORIA PROMOCIÓN DE 

NOVOS TALENTOS DÁ COCIÑA ATLÁNTICA 
 

1. ENTIDADE ORGANIZADORA 

O Programa de Promoción de Novos Talentos da Cociña Atlántica enmárcase dentro da 

iniciativa Pontevedra Capital Gastro, impulsada polo Concello de Pontevedra no marco do Plan 

de Sustentabilidade Turística en Destino (PSTD), financiado pola Unión Europea – Next 

Generation EU. 

 

2. OBXECTO DA CONVOCATORIA 

A presente convocatoria ten por obxecto seleccionar, promover e dar visibilidade a novos 

cociñeiros e cociñeiras vinculados á cociña atlántica, co fin de: 

●​ Poñer en valor o talento emerxente e favorecer a substitución xeracional na 

gastronomía. 

●​ Promover o uso do produto local, de tempada e de proximidade. 

●​ Fomentar unha cociña conectada co territorio, a identidade cultural e a 

sustentabilidade. 

●​ Facilitar espazos de encontro, aprendizaxe e proxección profesional. 

As persoas seleccionadas participarán nun concurso gastronómico estruturado en 

microeventos temáticos, showcookings e un foro final, abertos ao público e a profesionais do 

sector. 

 

3. PERSOAS DESTINATARIAS 

A convocatoria está dirixida a novos talentos da cociña atlántica que cumpran os seguintes 

requisitos: 

●​ Ter ata 30 anos no momento da inscrición. 

●​ Contar con formación e/ou experiencia en cociña ou gastronomía. 

●​ Manter un vínculo claro coa cociña atlántica, o produto do mar e da terra, a tradición 

culinaria ou a súa reinterpretación contemporánea. 

●​ Residir ou desenvolver a súa actividade principalmente en Galicia ou en territorios 

vinculados ao arco atlántico. 

Poderán presentarse estudantes, profesionais en activo ou persoas emprendedoras. 

 

 

 

 



 

4. NÚMERO DE PRAZAS E SISTEMA DE SELECCIÓN 

O número de persoas participantes será determinado pola organización en función do deseño 

final das actividades. 

No caso de que o número de solicitudes recibidas supere o número máximo de prazas 

dispoñibles, a empresa organizadora realizará a selección atendendo estritamente á orde de 

entrada das inscricións correctamente formalizadas, garantindo criterios de calidade e 

diversidade. 

 

5. INSCRICIÓN E PRAZO DE PRESENTACIÓN 

A inscrición realizarase exclusivamente a través do formulario oficial habilitado na web do 

Concello de Pontevedra, dispoñible tamén nas canles de comunicación do Mercado de Abastos 

de Pontevedra. 

O prazo de presentación de candidaturas será o indicado na convocatoria pública. 

A presentación da solicitude supón a aceptación íntegra das presentes bases. 

 

6. DOCUMENTACIÓN A PRESENTAR 

As persoas candidatas deberán cumprimentar o formulario de inscrición e achegar a seguinte 

documentación: 

●​ Currículo vitae actualizado. 

●​ Material gráfico, dossier ou ligazóns profesionais (opcional). 

A organización poderá requirir información adicional se o considera necesario para a correcta 

avaliación da candidatura. 

 

7. ESTRUTURA E DESENVOLVEMENTO DO CONCURSO 

O concurso estrutúrase en catro xornadas clasificatorias e unha final. 

 

7.1 Fase clasificatoria – Microeventos 

Celebraranse catro xornadas, cada unha cunha temática específica: 

●​ Mar (05/02/2026) 

●​ Terra (12/02/2025) 

●​ Doce (19/02/2025)  

●​ Tradición renovada (26/02/2026) 

En cada xornada seleccionarase unha persoa ou equipo gañador e unha persoa ou equipo 

finalista, que accederán á fase final o día 6 de marzo. 

 

 

 



 

7.2 Fase final 

Participarán na final os catro gañadores e os catro finalistas das xornadas clasificatorias cunha 

duración de 90 minutos. 

Nesta fase deberán elaborar un menú completo composto por: 

●​ Primeiro prato 

●​ Segundo prato 

●​ Sobremesa 

 

8. XURADO 

O xurado estará composto por: 

●​ Un/ha chef de recoñecido prestixio. 

●​ Un/ha profesor/a dunha escola de cociña. 

●​ Un/ha representante do Mercado de Abastos de Pontevedra. 

As decisións do xurado serán definitivas e inapelables. 

 

9. CRITERIOS DE AVALIACIÓN 

As propostas serán avaliadas atendendo, entre outros, aos seguintes criterios: 

●​ Creatividade e orixinalidade. 

●​ Técnica culinaria e execución. 

●​ Uso e posta en valor do produto local e de proximidade. 

●​ Adecuación á temática correspondente. 

●​ Presentación, coherencia e identidade gastronómica atlántica. 

●​ Sensibilidade cara á sustentabilidade e á identidade cultural. 

 

10. PREMIOS 

Entre os oito participantes da fase final concederanse os seguintes premios: 

●​ Primeiro premio: 300 € 

●​ Segundo premio: 200 € 

●​ Terceiro premio: 100 € 

Os premios deberán destinarse obrigatoriamente á compra de produtos no comercio local da 

cidade de Pontevedra. 

Unha vez comunicados os premios, as persoas gañadoras deberán seleccionar o 

establecemento comercial e o produto ou produtos a adquirir dentro do comercio local de 

Pontevedra. A compra realizarase directamente pola empresa organizadora, mediante a 

correspondente factura emitida polo comercio seleccionado á empresa organizadora, ata o 

importe do premio concedido. 

 

 



 

En ningún caso os premios serán entregados en metálico nin poderán ser trocados por diñeiro 

en efectivo. 

 

11. DEREITOS DE IMAXE E COMUNICACIÓN 

As persoas participantes autorizan á organización e ao Concello de Pontevedra a utilizar o seu 

nome, imaxe e contidos xerados durante o programa con fins de comunicación, difusión e 

promoción institucional, sen que isto xere dereito a compensación económica. 

 

12. PROTECCIÓN DE DATOS 

Os datos persoais facilitados serán tratados conforme á normativa vixente en materia de 

protección de datos e utilizados exclusivamente para a xestión do programa e das súas accións 

de comunicación. 

 

13. ACEPTACIÓN, MODIFICACIÓN E INTERPRETACIÓN DAS BASES 

A participación nesta convocatoria implica a aceptación expresa das presentes bases. 

A organización resérvase o dereito de modificar, ampliar ou interpretar as presentes bases por 

causas xustificadas, así como de resolver calquera situación non prevista nas mesmas. 

 

 

Datos de contacto: 

📧 info@pontevedracapitalgastro.com 

📱 660 339 177 

🌐 https://apuntate.pontevedra.gal/pontevedra-capital-gastro/ 

 

 


